
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 

Во законодавството на Република Македонија проблематиката на внатрешните работи е уредена со Законот за внатрешни работи („Службен весник на Република Македонија“ 92/09 и 35/2010).
Со предметниот закон се уредуваат внатрешните работи, организацијата и надлежноста на Министерството за внатрешни работи, категориите, статусот и посебните должности и овластувања на работниците во Министерството, контролата на вршењетo на работите на Министерството, правата и обврските од работен однос на работниците на Министерството, должностите на работниците на Министерството, материјалната одговорност, односно надоместот на штета и дисциплинската одговорност на работниците на Министерството.

Содржински, Законот зa внатрешни работи е поделен во единаесет тематски целини (глави): општи одредби, организација и надлежност на Министерството, соработка, категории, статус и посебни должности и овластувања на работниците во Министерството, контрола на вршењето на работите на Министерството, работни односи, материјална одговорност, односно надоместот на штета, дисциплинската одговорност на работниците на Министерството, собирање на лични и други податоци и евиденции, овластување за подзаконски прописи и преодни и завршни одредби.
Со членот 1 од Предлог законот  се менува членот 88 став 1 алинеја 2 и став (2) од Законот за внатрешни работи, кој го регулира прашањето на распоредување по потреба на Министерството за внатрешни работи, во случај на промени во организациската структура или во однос на бројот на работните места, а нема потреба да се намали бројот на вработените во Министерството. Имено при обемни и сериозни структурални промени во организациската структура на Министерството за внатрешни работи, не постои практична можност за имплементација на постојните одредби при утврдените услови. Од наведените причини се предлага работникот чие работно место е укинато да биде распореден на друго работно место, при што доколку не постои слободно работно место на кое се вршат исти или сродни работи со работите што се вршат на работното место од кое работникот се распоредува да се води сметка исклучиво за исполнување на условите од членот 85 алинеи 1, 2 и 3 на законот.
Со предложените решенија во членот 2, со кој во главаta VI. „Работни односи“ точката 11.  се додаваат нови членови 129-е и 129-ж се создава правен основ да Министерството ги прекинува договорите за вработување на овластените службени лица, со  навршување на 40 години пензиски стаж на овластеното службено лице, без оглед на неговите години на возраст (129-е) и на работникот кој стекнал право на пензија да му следува еднократен надоместок во вид на отпремнина, во висина од пет просечни месечни нето плати остварени по работник во Република Македонија, објавена до денот на исплатата (129-ж).
При креирање на овие одредби се имаше во предвид специфичноста на карактерот на работите и задачите што ги извршуваат овластените службени лица на Министерството за внатрешни работи, во делот на извршување на безбедносната функција на државата, што во голема мера го разликува ова Министерство во однос на другите органи на државната управа, па како резултат на тоа се наметнува и потребата од утврдување специфичен статус на овластените службени лица во сите аспекти на остварување на правата од работен однос, односно од здравствено, пензиско и инвалидско осигурување.

Заедничките стандарди и принципи на Европската Унија, како и европските препораки во однос на димензионирањето на човечките ресурси, предвидуваат достигнување на стандардот 1:300 (еден полицаец на триста жители), при што согласно извршените анализи во Министерството за внатрешни работи, утврден е вкупен број на вработени во Министерството поголем од предвидените стандарди.

Со наведените решенија ќе се постигне намалување на бројот на вработени во Министерството за внатрешни работи, во духот на реформите и достигнување на препорачаниот сооднос на бројот на граѓани и бројот на припадници на полицијата. 

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН 

    Oсновната заложба при изготвувањето на предложениот закон, е создавање на правен основ и можност да Министерството ги прекинува договорите  за вработување на овластените службени лица, со  навршување на 40 години пензиски стаж на овластеното службено лице, без оглед на неговите години на возраст и на работникот кој стекнал право на пензија да му следува еднократен надоместок во вид на отпремнина, во висина од пет просечни месечни нето плати остварени по работник во Република Македонија, објавена до денот на исплатата, со цел намалување на бројот на вработени во Министерството за внатрешни работи, во духот на реформите и достигнување на препорачаниот сооднос на бројот на граѓани и бројот на припадници на полицијата 1:300 (еден полицаец на триста жители). 
Предлогот на закон за изменување и дополнување на Законот за внатрешни работи се заснова врз исти начела врз кои е заснован Законот за внатрешни работи.

Со решенијата содржани во Предлогот на закон за изменување и дополнување на Законот за внатрешни работи ќе се постигне намалување на бројот на вработени во Министерството за внатрешни работи, во духот на реформите и достигнување на препорачаниот сооднос на бројот на граѓани и бројот на припадници на полицијата. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

Предлогот на закон за изменување и дополнување на Законот за внатрешни има финансиски последици врз Буџетот на Република Македонија како што е презентирано во предметниот образец и тоа:

· За 2011 година средствата наменети за исплата на отпремнини во вкупен износ од 38.125.000,00
· За 2012 година средствата наменети за исплата на отпремнини во вкупен износ од 30.456.000,00

· За 2013 година средствата наменети за исплата на отпремнини во вкупен износ од 29.141.000,00

· За 2014 година средствата наменети за исплата на отпремнини во вкупен износ од 27.498.000,00.

Посебно истакнуваме дека наведените средства во основа веќе беа презентирани при донесување на основниот текст на законот.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на  Предлогот на закон за изменување и дополнување на Законот за внатрешни потребни се дополнителни финансиски средства од Буџетот на Република Македонија како што е презентирано во предметниот образец и тоа:
· За 2011 година средствата наменети за исплата на отпремнини во вкупен износ од 38.125.000,00
· За 2012 година средствата наменети за исплата на отпремнини во вкупен износ од 30.456.000,00

· За 2013 година средствата наменети за исплата на отпремнини во вкупен износ од 29.141.000,00

· За 2014 година средствата наменети за исплата на отпремнини во вкупен износ од 27.498.000,00.
Укажуваме дека предметните финансиски средства  веќе беа утврдени во образецот за финансиски импликации кој беше составен дел на Закон за внатрешни работи, кој се донесе претходната година. Следствено на наведеното, финансиските импликации што ги предизвикува предметниот Предлог на закон за изменување и дополнување на Законот за внатрешни работи, се веќе апсолвирани и опфатени во финансиски импликации што ги предизвикува Закон за внатрешни работи во целост.

Спроведувањето на предметниот закон нема да предизвика материјални обврски за одделни субјекти.

V.  ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ
За извршување на предложениот закон не треба да се донесат  подзаконски прописи. 

ПРЕДЛОГ НА ЗАКОН 

ЗА ИЗМЕНУВАЊЕ ЗАКОНОТ ЗА ВНАТРЕШНИ РАБОТИ

Член 1


Во Законот за внатрешни работи („Службен весник на Република Македонија“ бр. 92/09 и 35/10), во членот 88 став (1) во алинејата 2 по зборот “закон“ се става точка и зборовите до крајот на реченицата се бришат.


Ставот (2) се менува и гласи:


“Во случај кога поради причините од ставот (1) алинеја 2 на овој член нема слободно работно место на кое се вршат исти или сродни работи со работите што се вршат на работното место од кое работникот се распоредува, работникот се распоредува на друго работно место за кое се исполнети условите од членот 85 алинеи 1, 2 и 3 од овој закон.“

Член 2
Во главата VI. „Работни односи“ точката 11. се менува и гласи:
„11. ОТКАЖУВАЊЕ И ПРЕКИНУВАЊЕ НА ДОГОВОР ЗА ВРАБОТУВАЊЕ“
Член 3
По членот 129-ѓ се додаваат два нови членови 129-е и 129-ж, кои гласат:
„Прекинување на договор за вработување по сила на закон
Член 129-е
(1) Министерството ги прекинува договорите за вработување на овластените службени лица по сила на закон, со навршување на 40 години пензиски стаж на овластеното службено лице, без оглед на неговите години на возраст.
(2) Старосната пензија од ставот (1) на овој член се утврдува во висина од 80% од просечната месечна нето плата што работникот ја остварил во текот на најповолните десет години од пензискиот стаж.

Право на еднократен надоместок во вид на отпремнина
Член 129-ж
На работникот кој стекнал право на пензија му следува еднократен надоместок во вид на отпремнина, во висина од пет просечни месечни нето плати остварени по работник во Република Македонија, објавена до денот на исплатата.“
Член 4
Овој закон влегува во сила осмиот ден од денот на објавувањето во „Службен весник на Република Македонија“.
О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Oсновната заложба при изготвувањето на предложениот закон, е создавање на правен основ и можност да Министерството ги прекинува договорите  за вработување на овластените службени лица, со  навршување на 40 години пензиски стаж, без оглед на неговите години на возраст, со цел намалување на бројот на вработени во Министерството за внатрешни работи, во духот на реформите и достигнување на препорачаниот сооднос на бројот на граѓани и бројот на припадници на полицијата 1:300 (еден полицаец на триста жители),  како и надминување на проблеми при практичното имплементирање на законот.


Со членот 1 од Предлогот на законот, се интервенира во членот 88 став 1 алинеја 2 и став (2) од Законот за внатрешни работи, кој го регулира прашањето на распоредување по потреба на Министерството за внатрешни работи, во случај на промени во организациската структура или во однос на бројот на работните места, а нема потреба да се намали бројот на вработените во Министерството. Имено при обемни и сериозни структурални промени во организациската структура на Министерството за внатрешни работи, не постои практична можност за имплементација на постојните одредби при утврдените услови. Од наведените причини се предлага работникот чие работно место е укинато да биде распореден на друго работно место, при што доколку не постои слободно работно место на кое се вршат исти или сродни работи со работите што се вршат на работното место од кое работникот се распоредува да се води сметка исклучиво за исполнување на условите од членот 85 алинеи 1, 2 и 3 на законот. Во прилог на наведеното е и постојното решение утврдено со Законот за државните службеници. Имено согласно член 82  од наведениот закон, доколку државниот службеник чие работно место е укинато одбие понудено непосредно пониско звање, во случај на одбивање на државниот службеник му престанува вработувањето. 


Со предложените решенија во членот 2, со кој се додаваат нови членови 129-е и 129-ж се создава правен основ да Министерството ги прекинува договорите  за вработување на овластените службени лица, со  навршување на 40 години пензиски стаж на овластеното службено лице, без оглед на неговите години на возраст (129-е) и на работникот кој стекнал право на пензија да му следува еднократен надоместок во вид на отпремнина, во висина од пет просечни месечни нето плати остварени по работник во Република Македонија, објавена до денот на исплатата (129-ж).
При креирање на овие одредби се имаше во предвид специфичноста на карактерот на работите и задачите што ги извршуваат овластените службени лица на Министерството за внатрешни работи, во делот на извршување на безбедносната функција на државата, што во голема мера го разликува ова Министерство во однос на другите органи на државната управа, па како резултат на тоа се наметнува и потребата од утврдување специфичен статус на овластените службени лица во сите аспекти на остварување на правата од работен однос, односно од здравствено, пензиско и инвалидско осигурување.

Заедничките стандарди и принципи на Европската Унија, како и европските препораки во однос на димензионирањето на човечките ресурси, предвидуваат достигнување на стандардот 1:300 (еден полицаец на триста жители), при што согласно извршените анализи во Министерството за внатрешни работи, утврден е вкупен број на вработени во Министерството поголем од предвидените стандарди.

За таа цел, согласно компаративните искуства на земјите во транзиција, неопходно е предвидување соодветни механизми за полесно спроведување на реформските процеси (ограничување на бројот на слободни работни места, преквалификација и обука, како и предвремено пензионирање односно овозможување на соодветна можност за бенифициран начин на пензионирање), како можност за подобрување на персоналната структура согласно препорачаните стандарди за човечките ресурси неопходни за функционирање на институциите.

Со наведените решенија ќе се постигне намалување на бројот на вработени во Министерството за внатрешни работи, во духот на реформите и достигнување на препорачаниот сооднос на бројот на граѓани и бројот на припадници на полицијата. 

Намалувањето на бројот на вработени со посебни услови за нивно пензионирање, не претставува новина во начинот на остварување на наведената цел. Имено, со Законот за служба во Армијата на Република Македонија (“Службен весник на Република Македонија“ бр.62/02, 98/02, 71/03 и 112/05), предвидени се посебни услови за пензионирање на воените старешени (пришто е содржано и решението за докуп на стаж заради исполнување на дадените услови), во насока на имлементација на реформите во Армијата на Република Македонија, согласно стандардите на НАТО. 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Решенијата содржани во предложените одредби се меѓусебно поврзани и имаат за цел усогласување на Законот за внатрешни работи како и надминување на практични проблеми при имплементација на Законот.

III.     ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Со усвојување на предложените решенија преку создавање на правен основ и можност да Министерството ги прекинува договорите  за вработување на овластените службени лица, со  навршување на 40 години пензиски стаж, без оглед на неговите години на возраст, ќе се постигне намалување на бројот на вработени во Министерството за внатрешни работи, во духот на реформите и достигнување на препорачаниот сооднос на бројот на граѓани и бројот на припадници на полицијата.
ИЗВОД НА ОДРЕДБИ ОД 

ЗАКОНОТ ЗА ВНАТРЕШНИ РАБОТИ ШТО СЕ МЕНУВААТ

VI. РАБОТНИ ОДНОСИ
11. ПРЕКИНУВАЊЕ  И ОТКАЖУВАЊЕ НА ДОГОВОР ЗА ВРАБОТУВАЊЕ

Распоредување по потреба на Министерството

Член 88

(1) По потреба на Министерството, работник може да биде распореден на друго работно место, кога:


- се исполнети условите од членот 85 на овој закон и кога за работното место на кое се распоредува работникот е утврдена основна плата што е  еднаква со основната плата од работното место од кое се распоредува и


- во Министерството се вршат промени во организациската структура или во однос на бројот на работните места во актите за организација и работа и за систематизација на работните места на Министерството, а нема потреба да се намали бројот на вработените, доколку се исполнети условите од членот 85 на овој закон и кога за работното место на кое се распоредува работникот е утврдена основна плата што е еднаква со основната плата од работното место од кое се распоредува.


(2) Во случај кога поради причините од ставот (1) алинеја 2 на овој член, нема слободно работно место, работникот се распоредува на друго работно место за кое се исполнети условите од членот 85 алинеи 1, 2 и 3 на овој закон, при што ја задржува основната плата од работното место од кое се распоредува, доколку за него е поповолна.

